
ᐃᕕᐊᖏᖕᒥᑦ ᐊᒫᒪᒃᑎᑦᑎᔪᓐᓇᖅᑎᑦᑎᓂᖅ 

 

ᐱᔾᔪᑖ 

 
ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᖕᒪᑕ ᐃᖅᑲᓇᐃᔭᖅᑎᖁᑎᒥᓂᒃ ᓈᒻᒪᒃᑐᓂᑦ ᐱᕕᖃᖅᑎᑦᑎᓂᖕᓂᑦ 

ᐃᓂᒃᓴᖃᖅᑎᑦᑎᓂᖕᒥᓪᓗ ᐃᖅᑲᓇᐃᔭᕐᕕᖕᒥᑦ ᐊᒫᒪᒃᑎᑦᑎᓂᐊᕐᓗᓂ/ᐃᒻᒧᐃᔭᖕᓂᐊᕐᓗᓂᓘᓐᓃᑦ ᐃᓕᔭᐅᓯᒪᓚᐅᑲᒡᓗᓂ 

ᐃᖅᑲᓇᐃᔭᕐᕕᖕᒥᓂᑦ.   

 

ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᑐᙵᕖᑦ 

 

1. ᐅᓇ ᑎᓕᐅᕆᔾᔪᑎ ᓯᕗᒧᐊᒃᑕᐅᕗᑦ ᐅᑯᓂᖓ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ: 

 ᐃᓅᖃᑎᒌᑦᓯᐊᕐᓂᖅ – ᐃᒃᐱᒍᓱᑦᑎᐊᕐᓂᖅ, ᐃᓚᒌᑦᑎᐊᕐᓂᕐᓗ, ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ ; 

 ᑐᙵᓇᕐᓂᖅ  – ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ; 

 ᐱᔨᑦᓯᕐᓂᖅ – ᐃᓚᑦᑎᓐᓂᒃ ᐃᓅᖃᑎᑦᑎᓐᓂᒃ ᓄᓇᖅᑲᑎᑦᑎᓐᓂᒡᓗ ᐱᔨᑦᑎᕈᑎᖃᕐᓗᓂ ; 

 ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ – ᐃᓄᑑᔾᔨᙱᓪᓗᓂ ᐱᓕᕆᔭᕆᐊᓕᖕᓂᒃ ᐃᖅᑲᓇᐃᔭᖃᑎᖃᕐᓗᓂ; 

ᐊᒻᒪᓗ  

 ᖃᓄᖅᑑᕐᓂᖅ – ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᒃ ᐋᖅᑭᒃᓯᓇᓱᒡᓗᓂ. 

 

ᑐᕌᖓᓂᖓ 

 

2. ᐅᓇ ᑎᓕᐅᕆᔾᔪᑎ ᐱᐅᓯᖏᓪᓗ ᑐᕌᖓᕗᑦ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑭᒃᑯᓕᒫᓄᓪᓗ 

ᑎᒥᐅᔪᓄᑦ.  

 

ᑐᑭᖏᑦ 

 

3. ᐃᕕᐊᖏᖕᒥᑦ ᐊᒫᒪᒃᑎᑦᑎᓂᖅ:  ᐃᕕᐊᖏᖕᓂᒥᑦ ᐊᒫᒪᒃᑎᑦᑎᓂᖅ ᓄᑕᕋᒥᑦ ᐱᕈᕈᑎᒃᓴᓪᓗᐊᑕᕆᔭᖅ ᓄᑕᕋᖕᒧᑦ  

ᐃᓚᖃᕐᓗᓂ ᓈᒻᒪᒃᑐᓂᑦ ᓂᕿᓂᑦ.  

  

4. ᐃᒻᒧᐃᔭᐃᓂᖅ:  ᐃᒻᒧᐃᔭᐃᓪᓗᓂ ᐊᒡᒐᒥᓄᑦ ᐃᕕᐊᖏᐅᑉ ᐃᒻᒧᖓᓂ ᐊᑐᖅᖢᓂᓘᓐᓃᑦ  ᐃᒻᒧᐃᔭᐅᑎᒥᑦ 

ᒥᓪᓗᐊᕈᒻᒥᑦ ᐃᕕᐊᖏᖕᒥᑦ, ᒥᓪᓗᐊᖕᓂᕋᖅᑕᐅᔪᖅ. ᑕᒪᓐᓇ ᐱᓕᕆᐊᖑᓲᖅ ᐊᓇᓇᒋᔭᐅᔪᒧᑦ, ᒥᓪᓗᐊᕈᑎᒥᑦ 

ᐊᑐᖅᐸᑦ, ᐊᓈᓇᒋᔭᐅᔪᕐᓗ ᒥᓪᓗᐊᕈᑎᖃᕐᓗᓂ ᐃᒻᒥᓂᒃ.   

 

5. ᐊᒫᒪᒃᑎᑦᑎᕕᒃ:   ᒪᑐᔪᓐᓇᖅᑐᒥᑦ, ᓴᓗᒪᔪᒥᑦ ᐃᓗᐊᖅᑐᒥᑦ, ᐊᑦᑕᖕᓇᙱᑦᑐᒥᑦ ᐃᓂᖃᕐᓗᓂ 

ᐃᖅᑲᓇᐃᔭᕐᕕᖕᒥᑦ ᐊᒫᒪᒃᑎᑦᑎᕕᒃᓴᒥ ᓄᑕᕋᒥᑦ ᐃᒻᒧᐃᔭᐃᕕᖕᒥᓪᓘᓐᓃᑦ.  ᐃᒃᓯᕙᐅᑕᖃᕆᐊᖃᓪᓗᐊᖅᑐᖅ 

ᓵᖃᕐᓗᓂᓗ, ᒪᑐᒪᔪᒥᑦ, ᓲᕐᓗ ᐃᓄᖃᙱᑦᑐᒥᑦ ᖃᕆᐊᒥᑦ ᑲᑎᒪᕕᖕᒥᓪᓘᓐᓃᑦ, ᐊᔪᖕᓇᙱᑉᐸ ᒪᑐᓯᒪᓗᓂ.  

ᖁᕐᕖᑦ ᓈᒻᒪᙱᒻᒪᑕ ᐊᒫᒪᒃᑎᑦᑎᕕᐅᔭᕆᐊᒃᓴᖅ ᐃᒻᒧᐃᔭᐃᕝᕕᐅᒋᐊᒃᓴᕐᓘᓐᓃᑦ 

ᐃᓂᒃᓴᐅᖁᔭᐅᓪᓗᐊᙱᓪᓗᑎᒡᓗ ᐊᒫᒪᒃᑎᒃᑎᓂᖕᒧᑦ ᐃᒻᒧᐃᔭᐃᓂᖕᒧᓪᓘᓐᓃᑦ.   

 

6. ᐊᓯᔾᔨᖅᑕᕈᓐᓇᖕᓂᖅ ᐱᕕᒃᓴᒥᑦ:  Aᐊᖏᕈᑎᖃᕐᓗᑎᒃ ᐃᖅᑲᓇᐃᔭᖅᑎᑦᑎᔨ ᐃᖅᑲᓇᐃᔭᖅᑎᓗ 

ᐊᓯᔾᔨᕐᓂᐊᕐᓗᓂᔾᔪᒃ ᐃᑲᖅᓇᐃᔭᖕᓂᖕᒧᑦ ᐃᑲᕐᕋᖏᓐᓂᑦ ᐊᒫᒪᒃᑎᑦᑎᕙᒃᑐᓂᑦ ᐱᕕᖃᖁᓪᓗᒋᑦ ᑕᒪᐃᓐᓄᑦ 

ᐊᖏᖅᑕᐅᓯᒪᔪᒥ ᐊᒫᒪᒃᑎᑦᑎᕕᖕᒥᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐅᐸᖔᕈᓐᓇᖅᑎᑕᐅᓗᓂ ᓄᑕᕋᒧᑦ 

ᐊᒫᒪᒃᑎᑦᑎᔭᖅᑐᕐᓗᓂ ᐃᑲᕐᕋᖃᕐᓗᓂ ᓂᕆᐅᒋᔭᐅᓂᖃᕐᓗᓂᓗ.  ᐃᖅᑲᓇᐃᔭᖅᑎ ᐃᖅᑲᓇᐃᔭᖕᓂᐊᕆᕗᖅ 

ᐃᑲᕐᕋᕆᒋᐊᖃᖅᑕᖏᓐᓂᑦ.  ᖃᓄᐃᓕᐅᕆᐊᖃᒃᑲᓐᓂᖕᒪᖔ ᐊᓯᔾᔨᖅᓯᒪᔪᓂ ᐱᕕᒃᓴᖃᖕᓃᑦ ᑕᑯᓗᒐ  

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ (ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ) ᑎᓕᐅᕆᔾᔪᑎ 1205: ᐊᔾᔨᐅᙱᑦᑐᑦ 

ᐃᑲᕐᕋᑦ ᐃᖅᑲᓇᐃᔭᖕᓂᖕᒧᑦ.   

 

7. ᐊᒫᒃᒪᒃᑎᑦᑎᓂᖕᒧᑦ ᐱᔭᕆᐊᓖᑦ:  ᐱᔭᐅᔭᕆᐊᓖᑦ ᐊᒫᒪᒃᑎᑦᑎᔪᒧᑦ ᐃᖅᑲᓇᐃᔭᖅᑎᒧᑦ ᐃᕕᐊᖏᖕᒥᓂᒃ 

ᐊᒫᒪᒃᑎᑦᑎᓂᐊᕐᓗᓂ, ᐊᓯᔾᔨᖅᑕᖕᓂᖃᑐᐃᓐᓇᕆᐊᓕᒃ, ᐊᒫᒪᒃᑎᑦᑎᕕᒃ, ᐃᒃᓯᕙᐅᑕᖅ/ᐃᒡᓗᒥᐅᑕᑦ 

ᐊᒫᒪᒃᑎᑦᑎᕕᖕᒥᑦ, ᐃᒻᒧᐃᔭᐃᕕᖕᒥᑦ, ᑭᓱᕈᓘᔭᑦ.  

 

8. ᐱᕕᖃᖅᑎᑦᑎᓂᖅ: ᐋᖅᑭᒋᐊᖅᓯᓂᖅ ᒪᓕᒋᐊᓕᖕᒥᑦ, ᐱᐅᓯᖕᒥᑦ, ᖃᓄᐃᓕᖓᓂᖓᓂ ᐊᑐᕆᐊᓕᖕᒥᓪᓘᓐᓃᑦ 

ᐊᑐᖅᑕᐅᔭᕆᐊᓕᖕᓂᑦ ᐃᓄᖕᓄᑦ ᐊᒥᓱᓄᓪᓘᓐᓃᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ 

ᐱᕕᖃᖅᑎᑦᑎᔭᕆᐊᒃᓴᖅ ᑕᒪᓐᓇ ᐱᓪᓗᒍ; ᐱᖃᓯᐅᑎᓪᓗᒋᑦ ᐅᖁᒪᐃᓗᐊᙱᑦᑐᓂ ᐊᓯᔾᔨᖅᓯᒪᔪᓂᓪᓘᓐᓃᑦ 

ᐱᓕᕆᐊᒃᓴᓕᐅᖕᓂᖅ, ᐊᓯᔾᔨᖅᓯᒪᔪᓂ ᐊᓐᓄᕌᓂᑦ (ᐊᓐᓄᕌᖃᖅᑎᑕᐅᕙᒃᐸᑕ), ᓂᑭᑦᑖᖕᓂᖅ ᐱᓕᕆᐊᒃᓴᓂᑦ, 

ᐊᓯᔾᔨᖅᑕᖅᑐᓂᒡᓗ ᐃᑲᕐᕋᓕᐅᖕᓂᖕᓂᑦ.  ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔮᓂᑦ ᐊᓯᔾᔩᑎᑦᑎᔾᔮᙱᑦᑐᑦ. 

 

9. ᐸᖅᑭᔨ:  ᐃᓄᒃ ᑲᒪᔨᐅᔪᖅ ᐊᒫᒪᒋᐊᖅᑐᖅᑎᑦᑎᕙᒃᖢᓂ ᐊᒫᒪᒃᑎᑦᑎᔪᒧᑦ ᐃᖅᑲᓇᐃᔭᖅᑎᐅᑉ ᓄᑕᕋᖓᓂ 

ᐃᖅᑲᓇᐃᔭᕐᕕᓕᐊᕈᑎᔪᓐᓇᕐᓗᓂᐅᑉ ᐊᒫᒪᒃᑎᑕᐅᔭᖅᑐᕐᓂᐊᕐᓗᓂ. 

 

ᒪᓕᒋᐊᓕᑦ 

 

10.  ᐃᖅᑲᓇᐃᔭᖅᑎᓕᒫᑦ ᐃᕕᐊᖏᖕᒥᓂᒃ ᐊᒫᒪᒃᑎᑦᑎᔪᑦ, ᐅᓪᓗᑦ 30 ᐅᑎᓚᐅᖅᑳᕋᓂ ᐃᖅᑲᓇᐃᔭᕐᕕᖕᒥᓄᑦ, 

ᕿᓚᒻᒥᐅᓛᒃᑯᓪᓘᓐᓃᑦ ᐊᔪᕐᓇᙱᑉᐸᑦ, ᑐᓴᖅᑎᑦᑕᕆᐊᖃᖅᐸᔾᔪᒃ ᐊᖓᔪᖅᑳᑎᒃ ᑎᑎᖅᑲᑎᒍᑦ 

ᓇᓗᓇᐃᕐᓯᓗᑎᒡᓗ ᐊᒫᒪᒃᑎᑦᑎᖃᑦᑕᓛᖕᓂᖏᓐᓂ ᕿᑐᙵᖕᒥᓂᒃ ᐅᑎᕈᑎᒃ ᐃᖅᑲᓇᐃᔮᒥᑦᓄ.  

ᐃᖅᑲᓇᐃᔭᖅᑎᑦ ᐊᓯᔾᔨᖅᑕᖅᑐᓂᑦ ᐃᑲᕐᕋᖅᑖᕈᒪᓪᓗᐊᖅᑐᑦ ᐊᒫᒪᒃᑎᑦᑎᕕᒃᓴᖏᓐᓄᑦ.  ᐊᓯᔾᔨᖅᑕᖅᑐᓂᑦ 

ᐃᑲᕐᕋᖃᖕᓂᑦ ᐱᕕᖃᖅᑎᑕᐅᓂᕐᓘᓐᓃᑦ ᐊᒫᒪᒃᑎᑦᑎᓂᖕᒧᑦ ᐅᖃᐅᓯᐅᓪᓗᐊᖅᑐᑦ ᐅᓪᓗᑦ 30 

ᐅᑎᓚᐅᙱᓐᓂᖓᓂ ᐃᖅᑲᓇᐃᔮᒥᑦ.   

 

11. ᐊᖓᔪᖅᑳᕆᑦ ᐃᖅᑲᓇᐃᔭᖅᑎᓂᑦ ᐱᕕᖃᖅᑎᑦᑎᖃᑦᑕᖕᓂᐊᖅᐳᑦ ᐊᓯᔾᔨᖅᑕᖅᑐᓂᑦ ᐃᑲᕐᕋᓂᑦ 

ᐊᒫᒪᒃᑎᑦᑎᔪᓐᓇᖁᓪᓗᒋᑦ/ᐃᒻᒧᐃᔭᐃᕕᖃᕈᓐᓇᖁᓪᓗᒋᑦ ᐱᔪᓐᓇᖅᑎᑕᐅᒑᖓᑕ ᐊᐅᓚᑦᑎᕕᐅᔪᓂᑦ.  ᑕᒪᓐᓇ 

ᐱᓕᕆᐊᖑᓂᐊᖅᑐᖅ ᑎᑎᖅᑲᑎᒍᑦ ᐊᖏᕈᑎᑎᒍᑦ ᐊᑎᓕᐅᖅᑕᐅᓯᒪᓗᓂ ᐃᖅᑲᓇᐃᔭᖅᑎᒧᑦ 

ᐊᖓᔪᖅᑳᖑᔪᒧᓪᓗ, ᐊᔾᔨᖓᓂᒡᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᐊᖅᓯᔪᖃᕐᓗᓂ ᐱᓕᕆᕝᕕᐊᓂᑦ.   

 

12. ᐊᐅᓚᑦᑎᔾᔪᑎᓄᑦ ᐊᖏᕈᑎᖃᕈᓐᓇᙱᑉᐸᑎᒃ ᐊᓯᔾᔨᖅᑕᖅᑐᓂᑦ ᐃᑲᕐᕋᓂᑦ, ᐊᖓᔪᖅᑳᕆᔭᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᓐᓂᑦ ᖃᐅᔨᒋᐊᒃᑲᓐᓂᕆᐊᓕᒃ ᖃᓄᐃᓕᕆᐊᖃᖕᒪᖔᖏᓐᓂᒃ. 

13. ᐊᔪᖅᑳᑦ ᐱᕕᖃᖅᑎᑦᑎᓂᐊᖅᐳᑦ ᐊᒫᒪᒃᑎᑦᑎᕕᖕᒥ/ᐃᒻᒧᐃᔭᐃᕕᖕᒥᑦ.  ᐸᖅᑭᔨᐅᔪᖅ ᓄᑕᕋᒥᑦ 

ᐃᖅᑲᓇᐃᔭᕐᕕᓕᐊᕈᔾᔨᔭᕆᐊᖃᖅᐸᑦ ᐃᖅᑲᓇᐃᔭᖅᑎᒧᑦ, ᐸᖅᑭᔨᐅᔪᖅ ᐊᖏᖅᑕᐅᓯᒪᔭᕆᐊᓕᒃ 

ᐃᖅᑲᓇᐃᔭᕐᕕᓕᐊᕈᓐᓇᕐᓗᓂ ᓈᒻᒪᒃᓯᒑᖓᑦ.    

 

14. ᐃᖅᑲᓇᐃᔭᕐᕕᒋᔭᖅ ᐃᓂᒋᔭᐅᔪᕐᓘᓐᓃᑦ ᐱᕕᖃᙱᑉᐸᑦ ᐊᒫᒪᒃᑎᑦᑎᕕᖕᒥᑦ, ᐸᖅᑭᔨᐅᔪᕐᓘᓐᓃᑦ 

ᐅᐸᒍᓐᓇᙱᑉᐸᑦ ᐃᖅᑲᓇᐃᔭᕐᕕᖕᒧᑦ ᐊᒫᒪᒃᑎᑦᑎᔭᖅᑐᕐᓗᓂ, ᐊᓯᖏᑎᒍᑦ ᐋᖅᑭᒃᓱᐃᓪᓗᐊᖅᑐᑦ 

ᐊᖓᔪᖅᑳᕆᔭᕐᓗ ᖃᐅᔨᒋᐊᕐᓗᓂ ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᖃᓄᐃᓕᐅᕈᓐᓇᖕᒪᖔᖏᓐᓂᑦ. 

 

15. ᐊᔪᖅᑳᕆᔭᑦ ᐃᓂᖃᖅᑎᑦᑎᑦᑎᐊᕆᐊᓖᑦ ᐃᖅᑲᓇᐃᔭᖅᑎᓂ ᐃᒻᒧᐃᔭᐃᕝᕕᒃᓴᒥᓂᒃ ᐃᖅᑲᓇᐃᔭᕐᕕᖕᒥᑦ.  

 

16. ᐊᔾᔨᐅᑎᑦᑎᒋᓐᓂᖅ ᐸᒡᕕᓵᕆᓂᒡᓗ ᐃᕕᐊᖏᖕᒥᓂᒃ ᐊᒫᒪᒃᑎᑦᑎᔪᓂᑦ ᐃᖅᑲᓇᐃᔭᖅᑎᓂ 

ᐱᕕᖃᖅᑎᑕᐅᔾᔮᙱᓚᑦ.  ᐃᖅᑲᓇᐃᔭᖅᑎᑦ ᖃᐅᔨᔪᑦ ᑕᐃᒪᐃᓕᐅᖅᑕᓪᓘᓐᓃᑦ ᐊᔾᔨᐅᑎᑕᐅᙱᓐᓂᑦ 

ᐅᖃᐅᓯᖃᖁᔭᐅᕗᑦ ᒪᓕᒡᓗᑎᒃ ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ 1010: ᐸᒡᕕᓴᖅᑐᖃᕆᐊᖃᙱᓐᓂᖅ 

ᐃᖅᑲᓇᐃᔭᕐᕕᖕᒥᑦ.   

 

ᐱᔪᓐᓇᖕᓂᕆᔭᑦ ᐊᑐᕐᑕᐅᔪᓪᓗ 

 

17. ᒐᕙᒪᒃᑯᓐᓄᑦ ᐃᔨᑦᑎᕋᖕᓂᖕᒧᑦ ᐱᖁᔭᖅ 

 

18. ᐃᖅᑲᓇᐃᔭᖅᑎᓄᑦ ᐊᖏᕈᑎᑦ ᓄᓇᕗᒻᒥᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᒃᑯᖏᓐᓄᑦ 

            

19. ᐊᖓᔪᖅᑲᐅᑎᑦ’ ᑭᑭᑕᐅᓯᒪᔪᓄᓪᓗ ᐃᖅᑲᓇᐃᔭᖅᑎᓄᓪᓗ’ ᐅᖃᓕᒫᒐᐃᑦ 

 

20. ᓄᓇᕗᒻᒥᑦ ᐃᓄᐃᑦ ᐱᔪᓐᓇᐅᖕᓂᖏᓐᓄᑦ ᐱᖁᔭᑦ 

 

21. ᑲᓇᑕᒥᑦ ᐃᓄᐃᑦ ᐱᔪᓐᓇᐅᖕᓂᖏᓐᓄᑦ ᐱᖁᔭᑦ 

  

22. ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ 

 

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ1003: ᓴᐳᒻᒥᔾᔪᑎᓄᑦ ᐊᓐᓄᕌᓄᑦ ᐊᑦᑕᖕᓇᖅᑕᐃᓕᒪᔾᔪᑎᓪᓗ  

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ1010: ᐸᒡᕕᓴᖅᑐᖃᕆᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥᑦ 

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ1205: ᐃᑲᕐᕋᕆᔭᐅᒐᔪᙱᑦᑐᓄᑦ ᐃᑲᕐᕋᑦ ᐃᖅᑲᓇᐃᔭᖕᓂᖕᒧᑦ 

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔪᒃᓴᑦ1308: ᕿᑐᙵᖅᑖᖕᓂᖕᒧᑦ ᕿᑲᖕᓂᖅ   

 

ᖃᐅᔨᒋᐊᕐᕕᒃᓴᑦ 

 

    23. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ; ᖃᐅᔨᒋᐊᕐᓗᑎᑦ: 

 

ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑐᓕᕆᓂᖕᒧᑦ ᐃᖅᑲᓇᐃᔮᓂᒡᓗ ᖃᐅᔨᓴᐃᓂᖕᒧᑦ,  

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

867-975-6211 


